Ineqarnermut, Attavegarnermut Angallannermullu Naalakkersuisoq

Medlem af Naalakkersuisut for Boliger, Infrastruktur og Trafik

Naalakkersuisut Siulittaasuata tullia
Viceformand af Naalakkersuisut

Siumut sinnerlugu Inatsisartuni ilaasortaq
Malik Berthelsen
/MAANI

§ 37 naapertorlugu apeqqummut akissut
Asasara Malik Berthelsen
Imaattumik uannut apeqqutegarputit:

KNI / Pilersuisumut kiffartuussinissamik nutaamik isumagqatigiissutissaq
aqqutigalugu innuttaasut naatitanik akikinnerusunik pisisinnalernissaat
Naalakkersuisunit anguniarneqarnerluni?

Kiffartuunnegarnissamik isumaqatigiissut maanna atuuttoq atorlugu nunaqarfinni
isorliunerusunilu innuttaasut nioqqutissanik tunngaviusunik, paarnat naatitallu nutaat,
gerisut aanaveersakkallu ilanngullugit, najukkani Pilersuisup pisiniarfiini
pissarsisinnaanissaq, kiisalu nioqqutissanut taakkununnga akit, nunap sinnerani
inuussutissanut  akit agguagqatigiissinnerinut  nallersuunnegarsinnaasut  atorlugit
innuttaasut pisisinnaanissaat qulakkeerneqartarpoq.

Niogqutissanik  pilersuineq  pillugu  KNI-mut  nutaamik  sullinneqarnissamik
isumagatigiissusiornermut atatillugu allaffeqarfimma KNI sulegatigalugu, ganoq iliorluni
niogqutissat tunngaviusut Inuussutissalerinermut Siunnersuisoqatigiit inassuteqaataanik
annertunerusumik naammassinniffiusinnaanersut misissuiffiginiarpaa, taamaalilluni
isorliunerusuni nunaqgarfinnilu inuussutissanik peqqginnartunik pissarsisinnaanissaq
ullumikkornit annertunerulissalluni.

Pingaaruteqarporli niogqutissat tunngaviusut suli tassaassammata, niogqutissat inunnit
piumaneqartut, aammalu tassaassanngimmata nioqqutissat uagut gitiusuminngaanniit
inuit pisiarisariaqgagaattut isumaqarfigisavut.

Aningaasalli kiffartuunnegarnissamik isumaqatigiissutinut immikkoortinneqartut iluanni —
uanga nalilinera malillugu - illit siunnersuutigisattut kiffartuunneqgarnissamik
isumagatigiissutit aqqutigalugit Pilersuisup pisiniarfiini paarnat naatitallu akiinik
appasitsitsinissamut immikkut ittumik tapiissuteqarnissamut akissaganngilagut. Paarnat
naatitallu ullumikkornit akikinnerulersinnegassappata niogqutissanut allanut sullissineq
ajornerulertariaqassaaq imaluunniit akitsuisogartariagassalluni. Naalakkersuisut isumaat
malillugu tamanna innuttaasut soqutigisarinngilaat.

Tamatuma saniatigut isumaqarpunga, aammattaaq illogarfinni ilaqutariit isertitakitsut
paarnanik naatitanillu, karrinik aseqquluttunik tunisassianik ilil. pisinngitsoortartut.
Imaanngikkaluartoq peqginnartumik inoorusunnginnamik, kisiannili akissagannginnertik

pissutigisarpaat. Imaluunniit allatut ogaatigalugu: Inuiaqatigiittut niogqutissat
aalajangersimasut innuttaasut peqqgissusaannut siuarsaataasutut naliliiffigisavut
tapiissutegartarnitsigut  akikinnerulersissagutsigit, tamanna nuna tamakkerlugu
innuttaasunut tamanut nuannaarutaasunik suliniutegarnitsigut pisariagarpoq.

Taamaattumik Naalakkersuisut maannarpiaq kiffartuunnegarnissamik isumaqatigiissutit
aqqutigalugit Pilersuisup pisiniarfiini paarnat naatitallu akikinnerulersinniarlugit immikkut

ittumik tapiissutegarnissamut pilersaaruteganngillat.

Neriuppunga matuma  siuliani  akissutiga = naammaginartissagit, = aammalu
apeqquteqarninnut qutsavigaakkit.

Inussiarnersumik inuulluaqqusillunga

Jens B. Frederiksen

